
తాలాంకనందినీపరిణయము








		
ద్యుతిః దీండ్రించు రథంబున న్బలుఁ డుపేంద్రుం డర్జునుం డెక్కి ధీ

హితు సౌభద్రుని చెంత నుంచుక ప్రమోదైకాగ్రచిత్తాబ్జులై.

	తే.	
అల ఘటోత్కచుజననితో నాసుభద్ర

పెద్దముత్తైదువలు మీరు పెండ్లి జూడ

రావలయునంచుఁ గేల్బూని లేవనెత్తి

ఘనతరాందోళికల నెక్కి కదలి రపుడు.

	గీ.	
ప్రమదదంతావళంబులపై దనర్చు

డాంఢములు మ్రోసె కమలజాండంబు నిండ

సకలదిగ్భాగముల వర్ష సమయమునను

గర్జనలు సేయు కాలమేఘములకరణి.

	సీ.	
ఘణఘణాద్భుతఘంటికాసహస్రాంచిత

        కుంజరపుంజంబులుం జెలంగ

చెంగున గుప్పించి చిందులాడెడి తురం

        గంబు లాచరమభాగమున దనర

సైనికాంభోధిమధ్యేనటన్మందరా

        గమమూర్తులై శతాంగంబు లొప్ప

ఘనవజ్రశకలసంకాశులై కపకహా

        ర్భటసురాసురయదుభటులు నడవ



	 





	గీ.	
డమరుడిండమతమ్మటడాంఢమీహు

డుక్కఢక్కాదివాద్యము ల్బిక్కటిల్ల

పాలమున్నీటితరఁగ లేర్పడినయట్లు

నిర్గమించిరి ద్వారకామార్గమునను.

	సీ.	
ఘనసుస్వరానందగంధర్వగానంబు

        ఘనసుస్వరానందకలిత మయ్యె

